I}IIAWIMAWINA LALLUKHUM

- Upa R. Lalropuia
Secretary, Kohhran Committee

“Thih thlengin rinawmin lo awm rawh, tichuan nunna lallukhum ka
péang che” (Thup. 2:10bb)

Hmanni deuh lawk khan Miss Japan 2024 atina an thlan
Karolina Shiino chuan a rka pasal pawmlai a lo neih avingin
a dinhmun hlu tak chu a hloh a ni. Muslim ten Miss inthlan
vela swim suit-a an inlan hi an sakhaw dina sual nia an pawm
laiin khawvel-in a ngaihsan ém ém Miss World 2024 atin Czech
Republic nula hmeltha Krystyna Pyszkova-i chu March 9, 2024
zan khin a lallukhum hlan a lo ni ve bawk, kan Indian nula
hmeltha Sini Shetty chuan top-eight bak a thleng pha talo a ni.
Hetiang hian khawvel ngaihsan lallukhumte chu hlanin, khawvel
ngaihsan ni thin mahse, ]apan nula ngei pawhin ni reiloteah a
dinhmun chu a hloh leh mai a, ram thenkhat phei chuan an ram
aiawha tel ve ngawtte pawh an lawm hek lo; tel an phal lo satliah
pawh ni lovin, sual-ah an ngai hial a ni.

KHB 484 — “Vawiin chuan ram nuam tak chanchin ka
ngaihtuah @’ tih hla phuahtu E.E Hewit-i chuan he khawvel a
chhuahsan huna a tina chawimawina lallukhum awm tur chu
nghakhlel taka thlir chungin he hla ropui tak hi a lo phuah a
nih hmel a. He khawvel hi kan khualzinna ram, kan chatuan
hmun tiir a ni lo va. Natnain a tlikbuak chungin a theih ang anga
Kohhran tina mi chhenfikawm nih tumin, fakna hla engemawzat
a phuah a ni. Mi zawng zawng hi kan la thi ngei diwn a, he fak
hla phuahtuin a sawi ang hian, “min chhandamtu hmangaihna
zara chu chatuan hmun kan pan ddwn hunin, chawimawina kan
tin a awm ve angem?” tih hi mahni theuh vawiin hian inzawt
ang u. Miss World nihna inchuha ram hrang hrang aiawh mi 112
atanga lallukhum changtu tur mi pakhat chauh a nih theih laiin,
keini chan tura lallukhum Lalpan min buatsaih sak erawh chu
amah ringtu, amah lal-a thlangtu apiang tin a ni thung a ni. Kan
duha kan thlan phawt chuan chu chawimawina lallukhum chu
nang leh keima tin hian a awm ngei ddwn a ni.

Khawvel thilah hlawhtlinna hmuh tumin mahni
theihzdwn theuvah ke kan pén thin. A ching phei chuan
chawimawina leh ropuina lem chu min zau tak takin kan pén
thin a, Siamtu Pathian zah leh tihna nei réng réng lo hial khawpln
ke pén mai a awl chang aawm fo thin. Chu khawvel ropuina lem
leh nawmsakna kan imna lamah chuan rah pelh chang kan nei
fo thin. Tirhkoh Paula chuan I Korinth 9:25-ah chu lallukhum
chhe thei chang tiir pawh chuan beih talh talh a, engkimah instim
a ngaih thu a sawi a, Krista ringtuten chawimawina lallukhum
kan beisei ve erawh chu chatuan daih a ni, ava hlu ém! Khawvel
inelna leh thil dang dangah chuan inbum theih a ni. Miss Japan,
2024 pawh a inpuan mai loh avingin a lallukhum chu a dawng
ve ngei mai; mahse, a nihna dik tak an han hriat hnu chuan Miss
Japan ni thei dinhmuna a din loh avéngin, a lalluhkhum chu
a chin ta a ni. Lallukhum khum t{ira kan kal ve hunah chuan,
zak kep neih a rem lo vang, engkim saruak leh inhawng sa vek
a nih dawn avangin, belhchian dawl lo lakah kan fihlim a ngai
diwn a ni. Unau duhtak, chu hmun kan thlen hun chuan kan

tin chawimawina a awm ve angem? Mi bawlhhlawh leh
mi tawmbkailo, chu chawimawina beisei rual lo ni mah ila,
vawiin hian min siwm a ni. Tn hi hun lawmawm chu a
ni a, tin hi chhandamna ni chu a ni. Hawh u, vawiin hian
kan thih ni thlenga rinawm taka a tdna nung turin, kan
awm angin kan LALPA hnén i pan ang u, kan sual te sen
lar angin awm tawh mahsela, viir angin a vir leh ang, sen
duk ang ni tawh hial mahsela, beram hmul angin a awm
leh dawn a ni. Min hmangaihtu Krista tlanna avingin, ‘mi
thianghlimte chawimawina lallukhum chu kan chan atan
LALPAN a dah tawh si a, LALPA chu fakin awm rawh
se. “Thih thlengin rinawmin lo awm rawh, tichuan nunna
lallukhum ka pe ang che’ kan Lal Isuan a tih kha. Lalpan a

thu malsawm rawh se.

GROUP NEWS
Matthaia Group : Ni 12.03.2024 (7hawhlehni)

zan khan Pu Ngurkhuma te lei laiin sumtuakna an nei
a, inhlawhna lo siamsaktute leh member hnatlang a
thawkchhuak zawng zawng te chungah group hruaituten
lawmthu an sawi a ni.

Marka Group : Ni 12.03.2024 (Thawhlehni) zan
khan lapaw zuarin sumtuak hnatlang an nei a, member
hnatlang zawng zawngte leh tlawmngaia lo leisaktute

chungah group hruaituten lawmthu an sawi a ni.

INNEI DRWN
Ni 21.03.2024 (Ningani) chawhnu dar 2:00 hian
kan Kohhran Biak In ah Benjamin Lalfamkima s/o Upa
C. Lalrinzuala (Upa Bial 9-na) leh Lalchhanchhuahi d/o
MS Dawngliana, Kolasib Venglai East Kohhran te chu
Kohhran D4n Thianghlimin an innei dawn a, an inneih

hriatpui turin Kohhran mipuite min sawm a ni.

BLANKET SU DRWN
Ni 22.03.2024 (Zirtawpni) hian KTP ten sumtuak nin
Tlawng lui, Darlung kai ah Blanket stik hnatlang an nei

dawn a, tlawmngaia Blanket stik tur lo thehchhuak zawng
zawngte chungah lawmthu an sawi a ni.

CTG & PNI HUNRUAT
PNI
Hruaitu : NI. Rebecca Lalhmachhuani
Tantu : Malsawmhlupuia Sailo

Hla zir nan hun hman a ni ang,.

CTG
Hruaitu : Dr. R. Lalmuanpuii
Tantu : Lalremruati, Upa Mana Group
Hla zir nan hun hman a ni ang.

TUNKAR ZAI HRURITUTE

Pu H. Lalhmingmawia (Leader), Khuangpu
Pu John Lalhmingmawia, Khuangpu

Tv. Lalmalsawma, Khuangpu

Tv. Othniel Rohlupuia, Pianist

Tv. Lalzawngkima, Pianist

NI R. Lalrengpuii, Hla Hriltu

NI. Vanramsangi, Hla Hriltu

NAUPANG SUNDAY SCHOOL HUNRUAT
BEGINNER DEPARTMENT

Hruaitu : Pu C. Lalhriatpuia, Leader
Tantu : NI. Lalmawizuali Khiangte
T. Lakhawmtu : NI Vanramsangi

NI. Lalhmingmawii
T. Hlantu : NI R. Vanlalhmangaihi

: “Kan u leh nauten min duat”

PRIMARY DEPARTMENT

: Pu R. Lalhriatpuia, Leader

: Pu Lalbiakremmawia

: Lalruatsanga Khiangte
Thelma Lawmnasangzuali

Zirlai 10-na

Hruaitu
Tantu
T. Lakhawmtu

T. Hlantu : NI Lalrohlui
Zirlai 10-na  : “Van Mipuite”

JUNIOR DEPARTMENT
Hruaitu : T. Upa H. Zasiama, Supdt. NPSS
Tantu : Vanlalrempuia, M-1
T. Lakhawmtu : Lalhluzuali Hmar, H-2

PC Lalchhanhimi, H-2

T. Hlantu : Pu Lalrinfela, Secy. NPSS

Zirlai 10-na  : “Ennawnna”

INTERMEDIATE DEPARTMENT

Hruaitu : Pu Hmingthanmawia, A. Leader
Tantu : VL Lawmkimi
T. Lakhawmtu : Ruthi Nunhluzuali

Dorothy Lalngaihzuali Pachuau
T. Hlantu : NI. B. Lallawmzuali

Zirlai 10-na  : “Juda te kiit chi hrang hrang”

SACRAMENT DEPARTMENT
Hruaitu : Tv. Lalengzuala, Leader
Tantu : Lawmsangzuali, H-1

T. Lakhawmtu : Lalmuanawma,
Lalvenkima, M-1

T. Hlantu : NI. H. Lalhmangaihi
Zirlai 10-na  : “Lalpa Zanriah Sakramen”

SENIOR DEPARTMENT
Hruaitu : Pu PC Zosangliana, Leader
Tantu : Lalrimawia, P-4

T. Lakhawmtu : Zoremhlui, P-14
R. Lalawmpuii, P-14
: Tv. H. Lalnunmawia

2 “Lsuan hna a thawk thin®

T. Hlantu
Zirlai 10-na

JUMBLE SALE
Kohhran Hmeichhiaten March thla chhung hian
Missionary chawmna atan Jumble sale an rawn khawn
dawn a, Kohhran Chhung tinten thahnemngai taka lo
pe turin min ngen a ni.

TUNKAR CONTROL ROOM DUTY
(Ni 18.03.2024 - 24.03.2024)
1. Pu RL Luahkima 2. Pu C. Lalhriatpuia

